
УНІВЕРСАЛЬНАЯ ЭНЦЫКЛАПЕДЫЯ
ЯК ФЕНОМЕН КУЛЬТУРЫ

Энцыклапедыя як арганізаваны на прынцыпах гіпертэксту 
не лінейны тэкстрызома з’яўляецца адным з асноўных вобразаў 
сучаснай культуры [7]. Гэта «карта культуры», сістэмная мадэль 
навакольнага свету, фармалізацыя і структураванне бясконцай 
раз настайнасці засвоенага чалавекам быцця. Менавіта энцыкла
педыя задоўга да з’яўлення электронных носьбітаў інфармацыі 
пра панавала новы, нелінейны метад чытання, які атрымаў ве лі
зарнае развіццё ў інфармацыйным грамадстве.

Паняцце «энцыклапедыя» ўзыходзіць да старажытнагрэчаска
га enkyklios paideia. Гэты тэрмін з’явіўся ў антычнасці як абазна
чэнне сукупнасці тых абавязковых ведаў, якімі павінен авалодаць 
чалавек, які належыць да адукаванага кола грамадства. Enkyklios 
paideia адлюстроўваў ідэю арганічнай цэльнасці, адзін ства, за
кон чанасці агульнай адукацыі. Візантыйская культу ра на праця
гу доўгіх стагоддзяў захоўвала антычныя традыцыі ўжы вання 
па няцця «enkyklios paideia» і вытворных выразаў [6, с. 49].

У сярэднія вякі тэрмін «энцыклапедыя» знікае з ужытку і 
зноў з’яўляецца толькі ў эпоху Адраджэння. Слова «энцыкла
педыя» неаднаразова згадваецца ў працах гуманістаў Высокага 
Адраджэння, якія імкнуліся адрадзіць яго антычнае разуменне і 
падкрэсліць разнастайнасць ведаў, ахопленых гэтым паняццем. 
З XVI ст. у Заходняй Еўропе яно стала выкарыстоўвацца ў зна
чэнні «зборнік разнастайнага зместу». У 1630 г. пратэстанцкі 
тэо лаг і педагог І. Г. Аль штэд выдаў «Энцыклапедыю, падзеле
ную на сем частак», у прадмове да якой напісаў: «Энцыклапедыя 
ёсць сістэматычны ахоп ўсіх рэчаў, якія падлягаюць ў гэтым 
жыц ці чалавечаму вывучэнню. Карацей, яна ёсць сукупнасць ве
даў» [5, с. 277]. У канцы XVII ст. гэта паняцце стала абазначаць 
класіфікацыю навук і сістэматызацыю ведаў.

У 1728 г. Э. Чэмберс ужыў слова «энцыклапедыя» ў да чы
нен  ні да працы з алфавітным размяшчэннем матэрыялу – «Эн
цы клапедыя, або Ўсеагульны слоўнік мастацтваў і навук». Ас
ноўнай частцы слоўніка папярэднічала дэталёва распрацава ная 
карта ведаў. Словаўжыванне Э. Чэмберса запазычылі Д. Дзі дро і 
Ж. Д’Аламбер, якія таксама далі ў пачатку сваёй працы «Эн цы
клапедыя, або Тлумачальны слоўнік навук, мастацтваў і ра мёс
тваў» (1751–1780) шырокую класіфікацыю навук.

З XIX ст. тэрмін «энцыклапедыя» пачаў выкарыстоўвацца для 
абазначэння, як правіла, калектыўных прац, якія маюць сваёй 
мэтай адлюстраваць увесь назапашаны чалавецтвам запас ведаў. 
У рускую мову гэта слова ўвайшло разам з працай Д. Дзідро і 
Ж. Д’Аламбера і першапачаткова ўжывалася ў Расіі выключна ў 
дачыненні да дадзенага твора. Для ўніверсальнага слоўніка яно 
ўпершыню было ўжыта С. М. Южаковым («Вялікая энцыклапе
дыя», СанктПецярбург, 1900–1909) ужо ў пачатку ХХ ст.

Гісторыя энцыклапедыі налічвае некалькі тысячагоддзяў [8; 
9]. Працы энцыклапедычнага характару з’явіліся ў Старажытным 
Егіпце і Кітаі ў II тыс. да н. э. [1]. Пачынальнікам жанру эн цы
кла педыі на еўрапейскай глебе лічыцца рымскі вучоны Марк Тэ
рэнцый Варон (116–27 гг. да н. э.), які аб’яднаў у цяпер згубле най 
9томнай працы «Навукі» («Disciplinae») звесткі па сямі воль
ных мастацтвах, а таксама медыцыне і архітэктуры. Найбольш 
поў най з энцыклапедый антычнасці, якія дайшлі да нас, з’яў ля
ецца «Натуральная гісторыя» Плінія Старэйшага (23–79 гг. н. э.) 
у 37 кнігах [5, с. 280–281]. Пачынаючы з I ст. творы энцыклапе
дыч нага характару актыўна ствараліся ў краінах арабскай пісь

мен насці (некаторыя з іх былі перакладзены і атрымалі знач
нае распаўсюджванне ў Еўропе) [3]. У сярэднія вякі ў Заходняй 
Еўропе ў абарачэнні знаходзілася мноства сістэматычных эн
цыклапедый – «зярцалаў», «кампендыумаў», «сум», а таксама 
тлумачальных слоўнікаў малаўжывальных слоў і выразаў – гла
са рыяў. У эпоху Рэнесанса энцыклапедычныя працы набылі ха
рактар папулярных навуковапрактычных дапаможнікаў.

У XVIII–XIX стст. станаўленне нацый суправаджалася з’яў
лен нем універсальных энцыклапедый сучаснага тыпу. У XVIII ст. 
выданне фундаментальных універсальных энцыклапедый на 
нацыянальных мовах ажыццявілі французы, англічане і немцы. 
У XIX ст. стварэнне ўніверсальных энцыклапедый адлюстра
вала працэс станаўлення нацыянальнай самасвядомасці ў мно
гіх краінах свету, у тым ліку ў Італіі, Аўстрыі, Польшчы, Да ніі, 
Швецыі, Партугаліі, Нідэрландах, Чэхіі, Расіі, Аўстраліі, ЗША. 
У XX ст. да ліку дзяржаў, якія падрыхтавалі і выдалі знач ныя 
ўніверсальныя энцыклапедычныя працы, далучылася і Бе ла
русь. Значэнне гэтай падзеі для беларускай культуры мож на пра
ілю страваць словамі І. Мележа, які ў выступленні на Пле нуме 
праўлення Саюза пісьменнікаў Беларусі 25 лістапада 1966 г. наз
ваў першую ўніверсальную энцыклапедыю беларуска га наро да 
«самым значным выданнем за паўстагоддзя беларускай куль
туры» [2, с. 27].

У 90я гг. XX ст. з развіццём інфармацыйных тэхналогій па ча
лі з’яўляцца электронныя энцыклапедыі на кампактдыс ках і ў 
Ін тэрнэце («Encarta», «Брытаніка», «Вялікая энцыкла пе дыя Кі
рыла і Мяфодзія», «Кругасвет», «Рубрыкон»). Асноў ным напрам
кам развіцця сучасных электронных энцы кла педый з’яўляецца 
тэхналогія мультымедыя, якая забяспечвае інтэрактыўнасць і ад
начасовае прадстаўленне розных відаў да дзеных – тэксту, гуку, 
статычнай і дынамічнай графікі. У XXI ст. велізарную папуляр
насць атрымала ідэя свабоднай уні версальнай энцыклапедыі, 
найбольш вядомым увасабленнем якой з’яўляецца Вікіпедыя.

Энцыклапедычнае пазнанне накіравана на ўсебаковае – гіс
та рычнае, геаграфічнае, этнаграфічнае, сацыяльнаэканамічнае, 
куль туралагічнае – асэнсаванне месца народа, які стварае эн
цыклапедыю, у бясконцай сусветнай разнастайнасці, вызначэн
не свайго месца ў энцыклапедычнай карціне свету [4]. На цыя
нальная ўніверсальная энцыклапедыя адлюстроўвае свет такім, 
якім яго бачаць яе стваральнікі як прадстаўнікі пэўнай культуры, 

эпохі, нацыі, са сваімі светапогляднымі акцэнтамі. У гэтым сэн
се ўніверсальная энцыклапедыя з’яўляецца тэкстам культуры 
і ўтрымлівае інфармацыю пра грамадства, час і рэгіён, дзе яна 
была створана, у тым ліку пра ідэалы, каштоўнасці, нормы, тра
дыцыі, ідэалогію, самаідэнтыфікацыю, менталітэт, нацыяналь
ную карціну свету і іншыя структурныя элементы культуры.

З гэтага пункту гледжання каштоўнасць нацыянальнай ўні
версальнай энцыклапедыі вызначаецца тым, наколькі поўна яна 
ад люстроўвае самабытную карціну свету нацыі, якая яе ства
рае. Кожная нацыянальная энцыклапедыя ўяўляе каштоўнасць 
для культуры чалавецтва і ні адна з іх не можа цалкам замяніць 
ін шую, паколькі яны адлюстроўваюць розныя ракурсы по
гляду на свет, розныя спосабы яго асэнсавання, розныя мадэлі 
ўпарадкавання ведаў аб свеце. Тым самым кожная з іх ўзбагачае 
скарб ніцу культуры чалавецтва.

Універсальная энцыклапедыя з’яўляецца аўтарытэтнай, шы
рока распаўсюджанай і даступнай крыніцай інфармацыі, да якой 
часта звяртаюцца чытачы рознага ўзросту і адукацыйнага ўзроў
ню з мэтай задавальнення сваіх інфармацыйных патрэбаў. Яна 
здольна аказваць значны ўплыў на светапогляд, сістэму каштоў
насцей, карціну свету сваіх чытачоў. Універсальная энцыклапе
дыя заўсёды ствараецца ў рамках пэўнай сістэмы поглядаў і ідэй, 
у якіх усведамляюцца і ацэньваюцца адносіны людзей да рэ
чаіснасці і адзін да аднаго; з’яўляецца носьбітам гэтых ідэяй і іх 
правадніком у шырокае чытацкае асяроддзе. Вопыт падрыхтоўкі 
і выдання беларускіх універсальных энцыклапедый, у тым ліку 
фарміраванне адпаведных навуковых кадраў, распрацоўка наву
ковай тэрміналогіі, стандартызацыя тэрмінаў, даследаванне мно
гіх важных навуковых праблем, упершыню ажыццёўленае пры 
падрыхтоўцы энцыклапедый, грамадскі рэзананс такой значнай 
падзеі для культурнага жыцця краіны, сведчыць аб значным 
уплы ве яе на развіццё нацыянальнай самасвядомасці.

Энцыклапедыя дынамічна развіваецца ў адпаведнасці са зме
намі ў грамадстве, яна трывала ўвайшла ў жыццё сучаснага ча
лавека. Сёння энцыклапедыя ўсё часцей ўсведамляецца як сама
бытная з’ява культуры, якая ўяўляе сабой помнік пэўнай эпохі, 
трансліруе культуру ад пакалення да пакалення, служыць заха
ванню і прымнажэнню культурнай спадчыны.

Сотрудничество между Китаем и Беларусью в сфере куль
туры и искусства успешно развивается уже на протяжении до
вольно долгого периода. 25 ноября 1992 г. было заключено со
глашение о культурном сотрудничестве между Правительством 
Рес публики Беларусь и Правительством Китайской Народной 
Рес публики. В статье 2 данного соглашения определены следу
ющие основные направления сотрудничества между двумя стра
нами в отрасли культуры и искусства: гастроли исполнителей и 
художественных коллективов; организация концертов, спекта

